
Райадминистра­ция­лъул аппа­
ра­талъул хIалтIухъабаз,   «зодире 
рахине нигатгун», Гьадирибе 
бухьана араб анкьалъ ирга­дулаб 
сапар. Ахираб анцIила ункъо 
соналъ кьечIеб росдал бегавуласул 
хIал­тIул хIисабкьей тIоцебесеб 
нухалъ гIенеккизе ракIарана 
годекIа­нир росдал жамагIат ва 
районалъул хIакимзаби.  

ГIураб заман буго МухIа­
мадил гьеб хъулухъалда ва, 
жамагIаталъул цояс абухъего, 
«квешав   нухмалъулев   вукIара­
вани, гьебгунияб мехалъ 
гьадирисезгун гъачIилъаз божи­
лъи загьир гьабилароан гьесде».

Бихьуларелдасан бихьулеб 
лъалкI цIикIкIун буго гьес 
росабазул гIолохъабигун цадахъ 
лъугьун гьабураб хIалтIул. 
Гьелъие нугIлъи гьабула росулъе 
унеб гIатIидаб ва бацIцIадаб 
шагьранухалъ,  росдал къватIазда 
бугеб санитарияб рацIцIалъиялъ, 
росулъ учреждениязул бугеб  
хIалтIул низамалъ.

ТIадехун абухъе, росдал ад­
министрациялъул бетIерасул 
тIо­це­бесеб хIисабкьеялда гIа­
хьал­лъана районалъул бе­тIер 
АнвархIажи Вечедов, районалъул 
прокурор Ильяс Вакилов, 
МВД­­я­лъул районалъул отде­

лалъул нухмалъулев Элдар Му­
хIамадов, районалъул,   «ДЭП-
40» нухазул идараялъул нух­
малъулев АхIмад Давудов ва 
райадминистрациялъул жавабиял 
хIалтIухъаби.

Гьадири росдал администра­
циялъул бюджеталда бихьи­за­­
бураб миллионгун лъабну­си­ялда 
ункъоялда анцIила щуа­зарго гъу­­

рущ, кибе ва сундуе хве­забурабали 
мухIкан гьабун бицана бегавулас. 
Админи­ст­ра­циялъул аппара­
талъе хар­­­жал кьун хадуб, гьениб 
гIемераб жо хутIунгутIи. 

ХIисабкьей 

ЖамагIат цолъани, хабар дагьлъулаЖакъа хирияб къо кIодо гьабизин...
Байрамал

Агъвали маданияталъул кIалгIаялда тIобитIана   тIобитIана халкъазда 
гьоркьосеб руччабазул къо-8 марталда хурхараб   байрамалъул рохалилаб 
тадбир.

Гьеб рагьулаго районалъул бетIер АнвархIажи Вечедовас бицана 
байрамалъул тарихалъул, жидерго ихтиярал цIуни тIалаб гьабун къватIире 
рахъаразул тIалабал жакъаги кIвар бугеллъун рукIиналъул.

«Нилъер руччаби   кидаго рукIана, жакъаги руго нилъер эбел-инсуе, 
лъимал-хъизаналъе, ватIаналъе ва магIарул яхI-намусалъе ритIухъал.Гьез 
кIудияб кIвар лъола районалъул жамгIияб гIумруялъулъги.

Хириял руччаби! Баркула нужеда 8 Март. Гьарула нужее  сахлъи, рохел, 
хъизаналъулаб талихI, ракълилаб гIумру, рокьи ва аваданлъи»,-ян байбихьи 
лъуна районалъул бетIерас байрамалъул тадбиралъе.

Баркиялъулаб кIалъай гьабуна районалъул руччабазул советалъул 
председатель Асият Ибрагьимовалъги.

АнвархIажи Вечедовас цо-цо идарабазул хIалтIухъаби-руччабазе кьуна 
гIемерсоназулаб ракIбацIцIадаб хIалтIухъ баркиялъул кагътал, грамотаби ва 
тIугьдудузул квацIаби.

Хадуб букIана байрамалъулаб концерт. ГIадатхIисабалда, гьениб 
гIахьаллъи гьабуна «ЦIумада» вокалияб къокъаялъул артистаз, Агъвали 
школалъул цIалдохъабазгун ахазул гьитIичаз.

ЗанкIун цIураб залалда гIеч бортизе бакI букIинчIо. Г1ахьаллъарал  рази 
хутIана байрамалдаса.

Буго­ниги, росабазул жа­ма­
гIатазул ва Халкъияб Собра­
ниялъул депу­тат ГIабдурахIман 
Ками­ловасул кумек-кверба­
къиял­да­лъун лъикIаб хIалалда 
чIезарун руго росулъ нухал,  
къасисеб канлъи, бакI-бакIазда 
ран ру­го хIажатханаби, балеб 
буго спортзал, бан буго цIияб 
школа ва халичаби чурулеб бакI, 
росун руго ГъачIилъ росдал 
канализациялъе марщаби, 
чIун руго гъутIби, босун буго 
росдал хIажалъабазе цементгун 
арматура, гIемерисел хIалтIаби 
гьарулел руго гIолохъабаз гваял 
тIоритIун.

Цогидал росабазул адми­ни­
страциябазул бутIрузго  гIадин, 
МухIамад МухIамадовасги  
рех­­­­сана щибаб гъурущ кибе 
ва сундуе харж гьабурабали, 
нало­газул планал тIураялъул, 
ва, росдал бюдже­талъухъ 
балагьун течIого, гIам­
маб къуваталдалъун гьа­ри­
зе хIисабалде росарал хIал­
тIабазул. 

Гьединаздасан ккола щу­­нус­
го гъветI чIезе ва гьадирисезул 
хIорилъ ччугIа гIезабизе 
хIиса­балде боси, тIадеги 
хIажатханаби рай, ГъачIилъ 
росдае гIураб къадаралда лъим 
чIезабизе хIа­вуз бай, спортзал 
бан рагIалде бахъинаби ва 
цогидалги. 

Гьединго гьес баркала 
загьир гьабуна росулъ тIори­
тIулел тад­биразулъ жигараб 
гIахьаллъи гьабулел кIиябго 
росдал гIоло­хъабазе ва ГIаб­
дурахIман Ками­ловасе.

Гьединго гьес баян гьабу­
на, гIадлу биххараб гьаб 
зама­налда, гьадирисезул 
цони­­ги гIолохъанчи гьечIин 
полициялъул хасаб учеталда, 
гьеб учеталде ккарав ГъачIилъа 
кIигоявгун профилактикиял 
гара-чIвариял гьарулин ва 

хIаракат бахъулин жамгIиял 
хIалтIабазулъ   гIолохъаби гIа­
хьал гьаризе. 

Районалъул бетIерас 
жин­­дирго кIалъаялъе бай­
бихьи лъуна росулъан ра­
хъарал машгьурал гIадамал 
рехсеялдасан ва тIадчIей 
гьабуна гьездасан мисал 
босун, гьединал борхалъабазде 
рахине хIаракат бахъун, 
росдал бегавуласда сверухъ 
гъункун, цоцазда данде чIун, 
цоцазул напс гIодобегIан 
гьабулел рагIаби рехулел 
рукIинчIого, цадахъ рукь цIан, 
хIалтIизе. Хадуб гьес тIадчIей 
гьабуна росдал бюджеталде 
рачIунел налогал ракIариялъул 
план тIубаялда, ракьал 
сагабазде сверизе течIого, 
рекьизе ва хIалтIизаризе, ай, 
росдал магIишаталде кIвар 
буссинабиялда. 

«Гьадинал тадбиразда 
букIине ккола цогидазе ва 
жиндиего къимат кьей, хIалтIул 
анализ гьаби, гIоларел рахъал 
загьир гьари, амма гьеб букIине 
ккола «рекIелъ къараб басрияб 
гIомо-горо гьурщичIого», рос­
дае ва жамагIаталъе пайдаяб 
рахънибе хIалтIи буссинабизе 
квербакъулеб. Росдал бе­га­
ву­ласда рагIизе ккола жама­
гIаталъул гьаракь ва цадахъ 
ралагьизе ккола гIадамазул 
гIумру-яшав лъикIлъизабиялъе 
ресал. Ахирал соназ улкаялда 
бугеб финансазулаб кризисалъ 
рес кьолеб гьечIо росабалъ 
гьеб рахъалъ гIемерисел 
суалал тIуразе, амма гье­
лъухъ балагьичIого, гваял 
тIоритIунги, халкъалъул яшав 
лъикIлъизабиялда тIад хIал­
тIизе ва ургъизе ккола»,-ян абу­
на АнвархIажи Вечедовас. 

КIалъаялъул ахиралда 
АнвархIажи Вечедовас бар­
кала загьир гьабуна росдал 

жамагIаталъе росдал бегавулгун 
цадахъ росулъ гьарурал хIал­
тIабазухъ. 

«Гьадири» СПКялъул нух­
ма­лъулев Сапарбег ХIажиевас 
баркала загьир гьабуна райо­
налъул тIалъиялъе, «кIочон 
тарал» гьадириселги ракIалде 
щун, жидехъе бухьараб сапа­
ралъухъ, ва гьабураб ракI-
рагьараб гара-чIвариялъухъ.

Данделъиялда кIалъаял 
гьа­руна Ильяс Вакиловас, 
Элдар МухIамадовас,   райа­
д­ми­нистрациялъул финан­
сазулаб отделалъул нух­ма­
лъулев МухIамад ГIисаевас, 
Сапарбег ХIажиевас, шко­
лалъул директор МухIамад 
МухIа­мадовас, жамагIатчагIи 
МухIамад Идрисовас ва Расул 
ГьитIинмухIамадовас. 

КIудияб бахIс ккана дан­
де­лъиялда цо-цо суа­лазда 
сверухъ. Расул ГьитIин­
мухIамадовасул суалал гIе­мер 
рукIана гьалбадерие. Гьеди­
наздасан ккана школалъул 
директорасул   ва клубалъул 
хIалтIул хIакъалъулъ,   налогал 
ракIариялъулъ риччалел гъа­
ла­тIазул, умумузул ракьал 
ирсилазухъе кьунгутIиялъул ва 
цогидалги.

Г ъ о р к ь ху т I е л а л ъ ул а б 
къа­гIи­даги гьабун, къва­
тIисан ритIичIониги жидехъе 
школалъул директорлъун 
хIал­тIизе, жидергоги ругин 
школалъе нухмалъи гьабизе 
специалисталин абун цIакъ 
ракI унтун абуна Расул 
ГьитIинмухIамадовас ва тIа­
деги жубана анцIила ункъо 
соналъ росдае бегавуллъи 
гьабулаго, МухIамадица   гьа­
бураб хIалтIиго бихьуларин, 
гьеб хъулухъ цогидазухъе  кьезе 
цебего заман щун бугин абун. 
Гьезда релълъарал «гьара-
рахьиял» гIемер рукIана 
ГьитIинмухIамадовасул, амма 

циндаго цевегIанги вачIун, 
МухIамад Идрисовас росдал 
гIадлу биххизабулел цо-кIиго 
чи гIодоруссани, жамаг1атги 
цолъулин, хабарги дагьлъулин, 
щибго сас-калам гьечIеб 
росу жидерги бук1инин абун, 
бахIсалъе ахир лъолеб букIин 
бичIчIизабуна.

*     *     *
ГIадат хIисабалда, 

АнвархIажи Вечедовасда ца­
дахъ рачIарал щвана росулъ 
ругел учреждениябазде. ЦIияб 
школалъул гIатIидал гвангъа­
рал классазда ва жанахIалъуб 
бацIцIадго букIаниги, камичIо 
гьенир гIоларел рахъал-гьенир 
хIалтIулел ратичIо видеокаме­
раби. 

Гьебго хIал батана лъима­
лазул ахикьги. ТIоцебе бугони, 
лъималазул кьижулеб рокъоб 
чIабар буго цементалъул, цохIо 
хъиликагъатги (толь) тIамун. 
Жанире лъугьаралго бачIана 
хIатIазде чIарбидасан квач. 
Цо-цо кванил нигIматалги ра­

тана хIалтIизариялъул болжал 
рагIалде щвезе мех щолел. 
ХIалтIулел ратичIо гьенирги 
видеокамераби. Минаялъул щи­
баб бокIнилъ рукIине кколел ка­
мераби, щаялиго цохIо нуцIил 
кIалтIа ва жанахIалъур лъун 
руго. Хинлъиялъул ва рацIцIа-
ракъалъиялъул рахъалъ къва­
рилъи гьечIо ахикь. 

Медпункталдаги бата­
на жидерго пишацоязегицин 
хIалтIулъ мисалияб гIадлу-
низам. Амма мина сверухъ бакI 
къачIазе кколеб хIалалда буго.

Тартибалда лъун тIахьазул 
фондгун, къадада чIван те­
матикиял газеталгун, жанире 
рачIине ракI цIаледухъ, хин­
го ва берцинго батана росдал 
библиотека. Библиотекарь 
Басират Мирзаевалъ анцIила 
анкьго соналъ бажарун цебе­
хун бачунеб бугин библиотека­
ялъул хIалтIиян абуна гьелъул 
хIалтIудаса разиял росуцоязги. 

Цогидазул цIул-цIаялъул 
рахъалъ къварилъи гIемер 
букIуна, гьеб рахъалъ гьадири­
сезе, абухъего, «бихъун» буго 
газ бачиналъ. 

Кинабго лъикI гIуцIун бу­
гониги, цо-цо гIоларел рахъал 
ратана росдал администра­
циялда делопроизводство 
гIуцIиялъулъ. Гьеб рахъа гьези­
еги малъа-хъваял гьаруна.

Гьебго къоялъ АнвархIажи 
Вечедов щвана АхIмад Даву­
довгун цадахъ ГъачIилъ ро­
сулъе росдал ахIвал-хIал лъаза­
би мурадалда.

Хадижат Залимханова

ЖамагIат цолъани, хабар дагьлъула

КIванада   росулъ тIоцебе лъай щварал чагIилъун 
рикIкIунаан Дагъистаналда ислам тIибитIизабулеб 
мехалъ Абулмуслим щайихасул муридзабаз Къуръан 

малъарал гIадамал. АнцIила анкьабилеб гIасруялда  
росулъ бана мажгитгун мадраса. Гьелъие нугIлъи 
гьабула мажгиталъул минаралда бугеб мармаралъул 
къоноялъ.  Гьелдаса нахъе байбихьана лъималаздагун 
чIахIиязда Къуръан малъизе. Къоабилел соназ 
байбихьана кинабго халкъ лъавукълъиялдаса къватIибе 
бачиналъул курс: росулъ, кулабазда, как балел ва хасал  
рукъзабахъ кьолел рукIана гIадамазда хъвазе-цIализе 
малъиялъул дарсал. Байбихьуда кинабго   хъвай-цIали 
букIунаан гIараб алфавиталъул кьучIалда (гIажамалъ). 
РетIул МухIамадил рокъоб малъулаан ц1али-хъвай 
бихьиназда, живго РетIул рокъоб-лъималазда. 
1917 соналде щвезегIан лъимал цIализарулаан  

мажгиталда жаниб рагьараб мадрасалда дибирзабазгун 

будунзабаз. Инкъилаб бергьун хадуб лъималаздагун 
чIахIиязда хъвазе цIализе малъулаан  гIараб мацIалъул 
лъай бугел гIадамаз. Гьеб ишалъулъ гIахьаллъулаан 
жалго кIванадисел ва батIи-батIиял росабалъа  рачIарал 
хъвазе-цIализе лъалел чагIи.
Росулъ тIоцебесеб школа рагьана 1927 соналъ: цин 

цо класс, хадуб-кIиго, цинги-лъабго. Гьеб букIана 
гIадамазул рукъзабахъ.  Росдал школалъул тIоцевесев 
директорлъун вукIана Гьаквариса Зубаирил Залимхан. 
Гьес чанго соналъ гьабуна школалъе нухмалъи. 1934 
соналъ росулъ бана школалъе мина. 

 
ГIали  ГIумаров, КIванада школалъул директор 
                                         (Хадусеб букIине буго)

ул тарих
КIванада росдал школалъ 90 сон тIубаялде

Районалъул лъайкьеялъул тIоцебесеб къебелъи

Шивасул рекIелъ   хутIулев чи вуго мугIалим. Ахираб лъебералда 
анлъго соналъ метрадисезул цIалдохъабазул рекIелъ лъалеб лъалкI та­
рай, авар мацIалъул бечелъи-берцинлъиялде рокьи бижизабулей,  гIумру 
лъималазе лъайгун тарбия кьолаго уней ПатIимат ГIабдусаламова ккола 
гьединал муг1алимазул цояй. 1976 соналъ гIагараб росулъ микьго классги 
лъугIизабун, хадуйккун цIализе Агъвали гьоркьохъеб школалде ана гьей. 
Эмен ГIали мугIалимлъун вукIиналъги батила, гьитIинаб къоялдаса нахъе 
къалам-тIехьалъулгун гьудуллъи гьоркьоб тIезе течIо гьелъ школалдаги 
цогидазе мисалияб куцалда цIализе хIаракат бахъун.

Ункъракьалъул рикIкIадал росабалъ специалистал гIолел 
рукIинчIолъиялъ, халкъияб лъай кьеялъул райотделалъ рикIкIадаб 1981 
соналъ хIукму гьабула ПатIиматида тIад росдал школалъул байбихьул 
классазул мугIалимлъун тIамизе.

Дол соназ нижер Ункъракьалда росу-район бахун къватIирехун ясал 
цIализе ритIиялъул суал цIакъ бегIерго чIараб букIана. ГIемер рукIинчIо 
хIукуматалъул хIалтIабазда хIалтIулелги. Камулел рукIинчIо ПатIиматиде 
рагIаби рехулелги, сонисей цIалдохъаналда бажарулеб иш щиб букIунебан, 
амма гIолохъанай мугIалим сундухъго гIинтIамичIого, гьитIинго бокьулеб 
букIараб хIалтIуде  тIаделъана. ХIарпал малъун, слогал малъун, дарсазда 
батIи-батIиял берзулал пособиял хIалтIизарун, лъалареб гьикъа-бакъизе 
хIалбихьи бугел мугIализабазухъе ун, эркенаб заманалда гьезул дарсазде 
хьвадун, жиндирго махщел-лъай камиллъиялда тIадчIун, сессиябазде араб 
мехалъ хIажалъулеб алат-тIагIел МахIачхъалаялдасан босун,   хIалтIана. 
Малъулаан лъималазда гIадамазда гъорлъ рукIа-рахъине, кире кканиги 
гьитIинав-кIудияин ратIа гьаричIого, лъилго адаб цIунун хьвадизе. 
ГIолохъанчIужуялъул хIалтIуде бугеб гъира-шавкъ, бажари бихьун, 
школалъул нухмалъиялъ кватIичIого гьелда тIадкъана авар мацIалъул 
дарсал кьезе. Гьедин хутIана гьей   жакъа къоялде щвезегIан гIагараб 
школалда нижее рахьдалаблъун кколеб авар мацIалъулгун адабияталъул 
мугIалимлъун. Камулароан рахьдал   мацI хIажат гьечIин абулелги, 
гьединаздаги ПатIиматица   бичIчIизабуна болмацIалъулазги цIуничIони 
авар мацI, цогидаз, жидерго мацIалги диалекталги ругезги гьеб бицуна­
реблъи ва мацIалда цадахъго милат тIагIиналъулги суал къойидаса къойи­
де бегIерлъулеб букIин.

Районалда ва республикаялда тIоритIулел олимпиадабазулъ 
ва творческиял хIалтIабазулъ жигараб гIахьаллъи гьабула гьелъул 
цIалдохъабаз ва призалъулал бакIазеги мустахIикълъула. Жиндирго 
школалъул гIумруялъул бицула гьелъ лъималазда, росулъе шагьрананухги 
гьечIеб, токалъул канлъиги гьечIеб ва нартил яги хIедул чирахъул 
канлъухъе цIалулел жалги. Гьелдалъун гьелъ бичIчIизабула лъай 
сундуего аслу букIин ва бецIлъиялъукьан рорчIизеги, мекъал пишабазде 
руссунгутIизеги, мекъаб-тIекъаб бичIчIизеги  гьелъ кумек гьабулеблъи. 

ПатIиматил хIалтIудасан рази руго цIалдохъабазул умумул, школалъул 
дирекция, гьелъул къадру-къимат гьабула цIалдохъабазгун пишацояз. 

Мисалияй мугIалим, недегьай лъади, хIалимай эбел-ПатIимат 
ГIабдусаламовалда баркула руччабазул къо, гьарула гьелъие хадубккунги  
даимаб талихI, рохел ва хIалтIулъ бергьенлъаби.

                                                                              ХIабиб  Давудов

Мет­рада росдал гьоркьо­
хъеб школалда   цIикIкIараб 
кIвар кьола гIун   бачIунеб 
гIелалъе тарбия ва лъай кьеялде 
гуребги, экстремизмалдегун 
терро­ризмалде дандечIеялъул 
профилактикияб хIалтIуеги.

Районалда март моцI тер­
роризмалде дандечIея­лъу­ла­
б­­­лъун лъазабун букIиналда 
хурхинабураб тадбир тIоби­
тIана иргадулаб нухалъги 
росдал школалда   Метрада 
бу­геб гIорхъаби цIуну­лезул 
заставаялъул хIал­тIухъабазул 
хIахьаллъигун. 

Тадбир рагьарав школа­
лъул  мугIалим ШугIайб Аслан­
бековас цIалдохъабазе бицана 
дагъистаниял  рукIин миллатал 

гIемераб республикаялъул 
халкъ ва нилъер цебетIей ба­
раб букIин миллат-диналъухъ 
балагьичIого, киназулго цолъи-
гъункиялда ва гьу­дуллъи   
щулалъиялда.

«Умумуз кин цIунараб 
тушманасдаса ВатIан?!   Дол 
ралагьичIо гурищ дандиясул 
миллат-мацIалде? Нилъеца­
йищха   Аллагьас рижарал 
гIада­мал ратIа гьаризе кколел 
гIурусал, даргинал, жугьутIал 
абун, гьав бечедав, дов миски­
нав абун?!

Нилъеца цIунизе ккола 
ритIухълъи, рагъ базе кко­ла 
экстремизмалдегун   террориз­
малде ва такъси­ралдегун  вахI­
ши­­лъиялде. Нилъ чIухIарал  

руго бакI-бакIазда гIадин,   ро­
сулъ гьечIолъиялъ цониги чи 
яраги кодоб ккун рохьахъгун 
къватIир. Нилъее хIажат гье­
чIо исламалда жаниб бугеб 
рикьел. Тавпикъ кьеги лъикI 
цIализе, лъикIаб гьабизе ва 
квешаб тезе»,-ян лъикIаб вагI-
за-насихIаталъулаб кIалъай гьа­
буна гьес.

ГIорхъаби цIунулев ГIаб­
дула ГъузимухIамадовас бар­
кала загьир гьабуна шко­лалъул 
дирекциялъе тадбиралъухъ ва 
божилъи загьир гьабуна экстре­
мизмалдегун терроризмалде  
данде чIарал гурони, гьелъул 
рахъ кколел цIалдохъабигун 
гIолилал росулъ хадурккунги 
рукIине гьечIолъиялда

Тадбиралъул гIахьалчагIи 
рази хутIана школалъул чIахIиял 
классазул цIалдохъабазул цере­
рахъиналдаса, школалда бугеб 
гIадлуялдаса.

Ахиралдаги, метрадисе­
зул ц1алдохъабаз районалъул 
школлъимал ах1ана террорал­
де дандеч1араб моц1рол рахъ­
ги ккун, экстремизмалдегун  
террориз­малде данде киналго 
цадахъ лъугьун хIалтIизе.

             ХIабиб Давудов

Районалда унеб буго терроризмалде дандечIеялъул моцI

Агъвали маданияталъул берцинго къачIараб кIалгIаялда, кванил 
нигIматаз гьарзаго цIурал столазда нахъе тIобитIана Халкъазда гьоркьосеб 
руччабазул къо-8 марталда хурхун района­лъул руччаби кIодо гьариялъ­
ул байрамалъулаб тадбир.  Гьелъул гIуцIарухъабилъун рукIана Марзигат 
МухIамадовалъ ва ХIалимат АхIмадовалъ нухмалъи гьабулел халкъалъе 
социалияб хъулухъ гьабиялъул центр ва маданияталъул отдел. Байрамалде 
ахIун рукIана руччаби-хIалтIул ветеранал, лъимал гIемерал хъизаназул ва 
лъимал-инвалидазул, Россиялъул армиялда рагъулаб хъулухъ тIубалезул 
улбул.

Марзигат МухIамадовалъ данделъаразда 8 Марталъул байрамги бар­

кулаго,  абуна тадбиралъул аслияб мурад-масъала бугин жамгIияталда жа­
ниб чIужугIадан-эбелалъул кIвар борхизаби.

«Гьаб байрамалъул тадбиралда баркала кьезе бокьун буго нужее-улбу­
зе нужер макьу-рахIат кIочараб хIалтIухъ. Нужер сабру-яхIалъ, гIаданлъи-
хIалимлъиялъ кидаго  свине биччаларо гъасда цIадул кунчIи. Гьарула ну­
жее даимаб талихI ва рохел»,-ян абуна гьелъ баркиялъул к1алъаялда. 

Баркиялгун кIалъазе рахъана районалъул руччабазул советалъул пред­
седатель Асият Ибрагьимова, маданияталъул отделалъул хIалтIухъан Ваха 
ГIалиев, Агъвали школалъул мугIалим Написат МухIамадова, «Бакъ» ва 
«Теремок» лъималазул ахазул нухмалъулел Узлипат МухIамадовагун Ха­
дижат ХIасанова, социалияй хIалтIухъан ПатIимат ХIажиева.

Байрамалда гIахьаллъаразе лъикIаб церерахъин бихьизабуна Ваха 
ГIалиевасгун ПатIимат МухIамадовалъ, школалъулгун ахазул гьитIичаз.

Жидерго рахъалъан баркалаялъул рагIи абуна П.МухIа­мадрасуловалъ, 
А.МухIамадовалъ, Н. ГIабдулмажидовалъ, Х. Расуловалъ, П. Ибрагьимо­
валъ ва цогидазги.     Гьез жидерго разилъи загьир гьабуна Марзигатица 
т1орит1улел тадбираздаса. Байрамалъул ахиралда руччабазе сайгъ­
атал кьуна ЦСОНалъул хIалтIухъабаз ва предпринимателал Мадина 
МухIамадовалъгун ПатIимат Дибировалъ.

Байрамалъул гьединалго рохалилал тадбирал тIоритIана ТIадгьаквари, 
КIочIали, Эчеда  ва Гьигьалъ росабалъги. 

                                                                ПатIимат ГIабдулмажидова

КIванада росдал   шко­
лалда тIобитIана районалъул 
терроризмалде дандечIараб 
комиссия­лъул членал, рай­­
ад­мини­страциялъул спор­
та­лъулгун гIо­лилазул поли­
ти­каялъул ва туриз­мая­лъул 
отделалъул,   лъай­кьеялъул 
управления­лъул, полиция­
лъул ва динияб идарабазул 
хIалтIухъаби гIахьаллъараб 
данделъи. Гьеб   рагьана лъай­
кьеялъул   управлениялъул 
нухма­лъу­лесул заместитель 
МухIамад ГIумаровас.  

Гьес ва данделъиялъул цо­
гидалги гIахьалчагIаз бицана 
щибго лъай гьечIел «диниял 
церехъабазул» идеологиялъ­
ул къорикье ккечIого рукIине 
ккани, тIоцебесеб иргаялда, 

гIолилаз лъай тIалаб гьабизе, 
рекIее бокьулеб махщел тIаса 
бищун, лъикIал специалистал­
лъун рахъиналда тIад хIалтIизе 
ккеялъул, инсан захIматалъ 
лъадариялъул ва хIалтIуца ку­
цаялъул, экстремизмалъгун 
терроризмалъ лъикIалде рачу­
нареблъиялъул. 

«ЦIакъ кIвар бугеб ва 
гьабсагIат захIматазул цояблъун 
кколеб суал буго «ХъахIилаб 
кита­лъул». Гьеб хIалеб къокъ­
аялде гъорлъе ккаразул 
хIакъалъулъ эбел-инсуда цIакъ 
кватIун гурони лъалеб гьечIо. 
Хал кквезе ккела лъималазда 
хадуб гьеб рахъалъ. Берзукьа 
рорчIизе тезе бегьиларо гьел, 
киналго   «хIалтIулъги къан, 
гIарцул гуреб, тIокIаб жоялъул 

ургъел гьечIеб» гьаб заманалда. 
Гьединал къокъабазул мо­

дераторазулгун бухьен чIеза­
бизе захIмалъулеб буго ip-
адрес бахчизе модераторазе 
батIи-батIиял ресал рукIиналъ. 
Гьезги жидер пикру-гIакълу 
жеги цIубачIел-камиллъичIел, 
анкьго-анцIила щуго сонил 
ригьалда ругел лъимал цIалел 
руго къокъадулъе ва дагьалги 
нилъ кватIани, рачунел руго 
пашманал хIасилазде: цо-цояз 
рукьазда пулал къотIулел руго, 
цогидал тIохал-гордаздасан 
гъоркье кIанцIулел руго, гье­
динлъидал цIодорго рукIине 
ккела нилъ гьеб къорикье 
ккечIого рукIине»,-ян тIадчIей 
гьабуна М.ГIумаровас.

Данделъиялда кIалъазе 
рахъарал цогидазги рорхарал 
суалалулъ аслияб бакI ккуна 
терроризмалде дандечIей гьабу­
лаго, гьоркьоса къотIи гьечIеб 
профилактикияб хIалтIи 
букIине ккеялъул школалъ­
ул дирекциялъулгун росдал 
жамагIаталъулги ва гьеб рахъ­
алъ районалда бугеб ахIвал-
хIалалъул бициналъ. 

Гьединго гьез мухIканал ва 
чIванкъотIарал жавабал кьу­
на цIалдохъабазул рикIкIен 
гIемерал  суалазе.

Луиза МухIамадова, 
КIванада школалъул завуч

Терроризмалъулгун  «ХъахIилаб киталъул» бицана

Терроризмалде  данде къеркьезе ахIана

Авар мацIалде рокьи куцалей 

МагIарулай
ЖамгIияталда жаниб 

чIужугIаданалъул кIваралъул бицана

8 Марталда хурхинабун, рацIцIалъи-
исламалъул бащалъи кколин абураб 
ахIиялда гъоркь дагьаб цебе субботник 
ТIобитIана Гъоркьгьаквари. Росулъ ругел 
пачалихъиял учреждениязул хIалтIухъаби 
рахъана санитарияб рацIцIалъи росулъ 
букIин мурадгун къватIал лъухьа-рацIцIине. 

ЛъикI ана субботник.
Гьеб лъугIун хадуб, росдал бегавул 

Рашид АхIмадовас руччабазе гIуцIана 
байрамалъул гьитIинабго тепси ва росдал 
руччабазда  баркана 8 Марталъул байрам.

                      ПасихIат МухIамадова

Субботник 

Охрана государственной границы является 
составной частью защиты государственной 
границы и осуществляется пограничными 
органами федеральной службой безопасности 
в пределах приграничной территории в целях 
недопущения противоправного изменения 
прохождения государственной границы, 
обеспечения соблюдения физическими и 
юридическими лицами режима государственной 
границы, пограничного режима и режима 
в пунктах пропуска через государственную 
границу.

Пограничная зона является составной 
частью территории Российской Федерации, не­
посредственно прилегающей к государственной 
границе в пределах которой устанавливается и 
действует пограничный режим, служащий ис­
ключительно интересам создания необходимых 
условий охраны государственной границы и 
включающий правила въезда (прохода), времен­
ного пребывания, передвижения, производства 
работ в пограничной зоне, пользования водами 
российской части пограничных рек, озер и иных 
водоемов, производственной деятельности во 
внутренних морских водах и в территориальном 
море Российской Федерации.

Войсковая часть 2454-А напоминает жите­
лям приграничных районов Республики Даге­
стан о том, что  в соответствии с законом РФ от 

1 апреля 1993 года № 4730-1 «О государствен­
ной границе России» на территории Республики 
в пределах пограничной зоны, установленной 
приказом ФСБ России от 2 марта 2006 № 82 
«О пределах пограничной зоны на территории 
Республики Дагестан», действует пограничный 
режим, правила которого определены приказом 
ФСБ России от 15 октября 2012 года № 515 «Об 
утверждении правил пограничного режима» (с 
изменениями, внесенными приказом ФСБ Рос­
сии от 18 ноября 2013 года № 682).

В соответствии с п.п. 1.2.1.2., 1.2.1.4. данного 
приказа граждане Российской Федерации, 
иностранные граждане, лица без гражданства 
осуществляют въезд (проход) в пограничную 
зону по документам, удостоверяющим личность, 
индивидуальным или коллективным пропускам,  
выдаваемым в/ч 2454 или 2454-А.

Для получения пропуска и разрешения 
на хозяйственную, промысловую и иную 
деятельность в пятикилометровой полосе 
местности, подачи уведомления об 
осуществлении хозяйственной, промысловой и 
иной деятельности в пограничной зоне граждане 
Российской Федерации, иностранные граждане 
и лица без гражданства должны обратиться 
в в/ч 2454 (г. Каспийск, ул.Пограничная д. 1) 
и в в/ч 2454-А   (Хунзахский район, п. Арани), 
либо в ближайшее подразделение в/ч 2454-А, 

дислоцированное в приграничном районе.
В соответствии с п. 2.1. вышеуказанного 

приказа хозяйственная, промысловая и иная 
деятельность, в том числе охота, содержание и 
выпас скота, проведение массовых общественно-
политических, культурных и других мероприя­
тий в погранично зоне осуществляются:

-в пределах   пятикилометровой полосы 
местности вдоль государственной границы на 
основании разрешения, выданного в/ч 2454 или 
в/ч 2454-А;

-в остальной части пограничной зоны-с 
письменного уведомления в/ч 2454 или в/ч 
2454-А, подразделений, дислоцированных в 
приграничных районах.

Напоминаем, что нарушение правил, уста­
новленных законодательством РФ, приказами 
ФСБ  России влечет за собой привлечение нару­
шителей к административной ответственности.

Убедительная просьба ко всем жителям 
приграничья: своевременно оформляйте разре­
шения на ведение хозяйственной деятельности 
в пятикилометровой полосе местности вдоль 
государственной границы и письменно уведом­
ляйте подразделения пограничных органов об 
осуществлении хозяйственной деятельности в 
пограничной зоне!

Сотрудник по работе со СМИ  Службы 
в поселке Хунзах ПУ ФСБ России по РД

КечI сайгъат гьабула районалдаса тIоцеесей директор- 
чIужугIадан Гъоркьгьаквариса Басират Сулеймановалъе

Хасалил   сардида   пикрабалъ 
вукIун,
Анищаз   вачана   тIадмагIарухъ  

дун.
Гьоркьохъеб  школа  дир  лъугIи­

забураб 
Лъай - гIакълу дие  кьун,  нухда  

регIараб.
Гьаб гIумрудул дарсал дие 

цIалараб,
ЦIумада  ва  сверухъ цIар  тIиби­

тIараб,
 ТIогьолал  авлахъаз берцин гьа­

бураб, 
ЧIамалазул  тахшагьар Гьаквари  

ро­сулъ.
Гьале берда  цее тIамуна  къаси
Басират - директор, дие лъай кьурай. 
Кьвари  чорхолъ бугей  тIадмагIарулай
Руччабазда  гьоркьой  чаран гIадинай...
        
      Пушкинил асарал дие цIаларай,  
      Лермонтов чIваялъул къиса бицарай,                                                         
      Берцинлъи,  хIеренлъи  чорхолъ цIунарай, 
       ЦIа  гIадай узданай  чIамалазул яс!..
ЦIумада  вукIинчIо  директорлъун чи
Чамалиго  соналъ  дуде  вахарав.
ЦIалулъ, гIадлуялъулъ, лъай  цIикIк1иналъулъ
ТIоцебесеб кьерда букIана  школа...
           
          Сон  церекъад  гIадин,  ракIалда буго

Ахирисеб  цIумур нижей кьабураб.
Щивасе нижее аттестат кьураб
Ахирисеб раг1и нижей абураб.

Богорокъоб  дуца  нижей гьабураб
КъватIир риччаялъул  кIудияб вечер.
Нухда  ниж  регIизе  бицараб рагIи 
ГIакълу нижей кьураб ракIалда буго...
        
      Гьале  гIемер заман ана  долдаса нахъе
       Директорлъун  вуго гьанже хIалтIулев.
       Дуца  дарсал  малъараб  Пушкинил мацI
       Лъималазда буго жакъа малъулеб.
Къадруялъул рахъалъ-къимат цIикIк1арай, 
ЦIумада  йижарай, Гьаквари  гIурай, 
ГIинтIидул тIегь  гIадай  тIадмагIарулай,
Баркула, МугIалим, Микьабилеб март!

                                         Муса МухIамадов, росу Чонтаул

Баркула, мугIалимБаркула юбилей!
Гьал къояз гIумрудул 

60 сон тIубана ЦIияб 
Сасикь рос­дал почалъул 
отделениялъул нух­
малъулев АхIмад 
Сайгидмух1амадовасул. 

ЛъикIав хIакимлъун 
вукIине киназего кьураб 
гьунар кколаро.   Амма 
ЦIияб Сасикь росдал 
почалъул отделениялде 
гъорлъе кколел нижер 
хIалтIухъабазул талихI 
буго АхIмад гIадинав  
гьудул вукIиналъ.

Гьев вуго жиндирго 
ишалъул унго-унгояв 
махщалилав. Поча­
лъул отделениялда 
гьес чIезабун буго 

заманалъулал тIалабазда рекъон оборудование. Гьенибго букIуна 
тIоцебесеб хIажалъиялъул къайиги. 

Подписка гьабуразе газетал-журналалги, посылкабиги, 
къанагIатал рукIаниги, кагъталги гуребги, ками гьечIого букIунеб 
жо бугин клиентаздехун бугеб недегьаб каламги ва, кинаб 
бакIаб гьир жиндир гъуждузде беганиги, гьимун гурони, гьаракь 
борхун кIалъангутIиян абула росуцояз Ах1мадил рахъалъ. Гьесул 
гьимиялъ аза-азар километралъ рикIкIадасан рачIарал  посылкаби 
ритIаразулги гьел рачIаразеги ракIазе хинлъи кьолин, щиб суалгун 
чи аскIове вачIаниги,   гIагарав чиясдехун гIадинаб бербалагьиги 
букIунин  абун т1адеги жубала. 

ХIалтIулъ аслияб-захIматалъулаб низам цIуни. АхIмадица 
гьеб,  жинца мисал бихьизабун, тIалаб гьабула пишацояздасанги. 
МоцIрол планал тIокIрорчIунги тIурала гьес нухмалъи гьабулеб 
отделениялъ. Гьеб кинабго бихьичIого хутIичIо хIакимзабаздаги. 
Гьев ккола почалъулазул республикаялъул профкомалъул членги, 
мустахIикълъана почалъул республикаялъул ва федералиял 
управлениязул рикIкIен гIемерал баркалабазегун шапакъатазеги. 

Бокьун буго АхIмадида баркизе гIумрудул юбилей. Гьаризе 
гьесие щулияб сахлъи, халатаб талихIаб гIумру, хIалтIулъ жеги 
чIахIиял бергьенлъаби, икъбал, цебетIей. Жакъа бугелдаса нахъе 
ккечIого, иш лъан,   бажарун   хIалтIи   цебехун бачине тавпикъ 
кьеги, АхIмад дуе.

Дур бокьулеб хIалтIулъ мун вукIаги кидаго цебесеб кьерда ва 
камугеги дуе шапакъатазул цIадал.

Баркигун пишацоял ва гьудул-гьалмагълъи. 

*     *     * 
«ЦIумадисезул гьаракь» газеталъул коллективалъги 

баркулеб буго АхIмадида гIумрудул юбилей ва гьарулеб буго 
дунялалъулгун ахираталъул лъикIлъабаздасан вохун хутIи.

